
Numri i lëndës: 2021:189226 

Datë: 07.02.2024 

Numri i dokumentit:     05295993 

 

 

C.nr.617/21 

 

GJYKATA THEMELORE NË PEJË - DEGA NË ISTOG, Departamenti i përgjithshëm, 

Divizioni për Çështje Civile me gjyqtaren Lirika Sylaj, në çështjen juridike – kontestimore të 

paditësit S.S nga fshati S., Komuna e I. të cilin sipas autorizimit e përfaqëson Daut Demiraj – 

avokat në Istog, kundër të paditurve E.Z me vendbanim në rrugën “Lidhja e P.” nr.105, Komuna 

e I., F.Z me vendbanim në fshatin P., rruga “Daut Loshi” nr.97, Komuna S., K.Z me vendbanim 

në fshatin P., rruga “Daut Loshi” nr.97, Komuna S dhe B.D nga fshati V., rruga “Sh.H”, nr. 36, 

Komuna e I., me objekt kontesti vërtetim pronësie nga baza e mbajtjes, jashtë seancës gjyqësore,  

më datë 07.02.2024, mori këtë: 

 

A K T V E N D I M 

 

I. NDËRPRITET procedura në këtë çështje juridike kontestimore, nën shenjën C.nr.617/21, sipas 

padisë së paditësit S.S nga fshati S., Komuna e I., kundër të paditurve E.Z F.Z K.Z dhe B.D për 

shkak të vdekjes të paditurit E.Z  

 

II. Procedura e ndërprerë në këtë çështje do të vazhdohet kur trashëgimtari/trashëgimtarët e të 

paditurit apo kujdestari i pasurisë trashëgimore ta marrin përsipër procedurën, apo kur t’i thërrasë 

gjykata ta bëjnë këtë, me propozimin e palës kundërshtare. 

 

A r s y e t i m 

 

Paditësi S.S në këtë gjykatë ka ushtruar padi me datë 25.08.2021, kundër të paditurve E.Z , F.Z 

K.Z dhe B.D me objekt të kontestit vërtetim pronësie nga baza e mbajtjes.  

 

Gjykata me propozimin e palës paditëse, këtë çështje juridiko – kontestimore e ka referuar në 

ndërmjetësim ashtu që të paditurve i’u ka dërguar ftesat për seancën e ndërmjetësimit, mirëpo, 

nga fletëkthesat për dorëzim personal e datës 30.01.2024 për paditësit E.Z është konstatuar se 

“pala ka vdekur, familja refuzuan”. 

 

Gjykata, me qëllim të konstatimit të faktit të vdekjes së të paditurit i është drejtuar Komunës së 

Istogut – Sektorit të Ofiqarisë në Istog, ku e njëjta kësaj gjykate i ka dorëzuar çertifikatën e 

vdekjes për të paditurin, ku nga çertifikata e vdekjes me nr. të referencës 19/2023RV/19001 e 

datës 05.02.2024 u vërtetua se i padituri E.Z ka vdekur me datën 24.10.2023. 

 

Andaj, gjykata me rastin e vënies në dijeni dhe disponimit me dëshmi shkresore lidhur me 

argumentimin e faktit se i padituri i lartëcekur ka ndërruar jetë, i’u referua dispozitës së nenit 

277 pika a) të LPK-së, e cila përcakton: “Procesi gjyqësor ndërpritet: kur pala ndërgjyqëse vdes 

ose e humbë zotësinë procedurale, e nuk ka të caktuar përfaqësues me prokurë në gjykim;”. 

Ndërsa, vendosjen nga pika II e dispozitivit të këtij aktvendimi, gjykata e mbështeti në dispozitën 

nga neni 280 par.1 të LPK-së, e cila përcakton: “Procedura që është ndërprerë për shkaqe të 

treguara në nenin 277 paragrafi 1 pika a)–d) të këtij ligji do të vazhdohet kur trashëgimtari, apo 

kujdestari i pasurisë trashëgimore, përfaqësuesi i ri ligjor, administratori i falimentimit apo 

pasardhësi juridik i personit juridik, e marrin përsipër procedurën apo kur i thërret gjykata ta 

bëjnë këtë, me propozimin e palës kundërshtare.”  

 

Gjykata vë në dukje se në kuptim të dispozitës nga neni 279 të LPK-së, si rezultat i ndërprerjes 

së kësaj procedure, rrjedhimisht ndërpriten edhe afatet për zhvillimin e veprimeve procedurale 

dhe gjatë kësaj kohe gjykata nuk mund të kurrfarë veprimesh procedurale, e po ashtu veprimet e 

kryera nga ndonjëra prej palëve ndërgjyqëse nuk prodhojnë kurrfarë efekti juridik ndaj palës 

kundërshtare, deri në momentin e vazhdimit eventual të procedurës. 

 

Mbi bazën e të lartëcekurave, u vendos si në dispozitiv të këtij aktvendimi. 

 

GJYKATA THEMELORE NË PEJË - DEGA NË ISTOG, 

Departamenti i përgjithshëm, Divizioni për Çështje Civile, 

C.nr.617/21 datë 07.02.2024 

 

                                                                                                                                 Gj y q t a r j a 

                                                                                                                                Lirika Sylaj  

 

 

 

KËSHILLË JURIDIKE: Kundër këtij aktvendimi është e lejuar ankesa në afatin prej 15 ditësh 

nga dita e pranimit. Ankesa i drejtohet Gjykatës së Apelit të Kosovës në Prishtinë, përmes kësaj 

gjykate. 

 

 

 

 

 

 

 

 

 

 

 

 

 


